
Tədris metodları Mühazirə  x 

Seminar x 

Qrup müzakirəsi x 

Qiymətləndirmə Komponentləri Tarix/son müddət Faiz (%) 

Davamiyyət Semestrin sonunda 5 

Fəallıq  Hər dərs 5 

Yoxlama işi (Quiz) Semestr ərzində 2 dəfə 10 

Prezentasiya Semestr ərzində 10 

Aralıq imtahanı Cədvəl üzrə 30 

Final imtahanı Cədvəl üzrə 40 

Yekun  100 

Kursun təsviri  İmmunologiya kursu ilkin olaraq adını daşıyan elm sahəsinin formalaşmasının və 
inkişafının əsas mərhələlərini, nəzəri - praktiki əhəmiyyətini və digər təbiət elmləri ilə 

əlaqələr haqqında məlumat verir. Kursun əsas hissəsində heyvanların, quşların və insanın 
immunitetinin struktur və funksional quruluşu haqqında müasir fikirlər verilir. 
Differensiasiya və immun sisteminin mərkəzi hüceyrələrinin - T- və B-limfositlərin 
orqanizm, hüceyrə və molekulyar səviyyədə işləmə prosesləri xarakterizə olunur, bu 
hüceyrələrin effektor, köməkçi və supressor fəaliyyətinə malik funksional müxtəlif 
subpopulasiyaları təsvir edilmişdir. Antigenlər və izoantigenlər (leykositlər, eritrositlər), 
immun sisteminin sükunətdə olan və aktivləşmiş hüceyrələrinin məhsulları və bu 

hüceyrələrin immunoloji əhəmiyyətli membran molekulları (sitokinlər, immunoqlobulinlər, 
reseptor aparatları, yapışma molekulları və s.) haqqında müasir fikirlər təqdim edilir. 
Humoral və hüceyrəvi immunitetin, transplantasiya halları daxil olmaqla, reaksiyalarının 
müxtəlif formaları və mexanizmləri, tolerantlığın (mərkəzi, periferik, oral) formalaşma 
mexanizmləri, immunoloji homeostazın qorunması və s. haqqda bəhs olunur. Əsas 
histouyğunluq kompleksinə və onun bioloji funksiyalarına xüsusi diqqət yetirilir. 
Anadangəlmə immunitetin xüsusiyyətləri və onun fəaliyyət mexanizmləri, bu tipli 

immunitetə fiziki, kimyəvi və humoral amillərin təsiri ətraflı təqdim edilmişdir. Qazanılmış 
immunitetin formalaşmasında anadangəlmə immunitetin rolu səciyyələndirilir. 

Kursun məqsədi Tələbələrə insan və heyvan orqanizminin immunoloji xüsusiyyətləri və immun sistemi ilə 
əlaqəli xəstəlikləri haqqında biliklərin öyrədilməsi, immunokorreksiya və ya 
immunoterapiya tədbirləri, immunobiotexnoloji metodların prinsipləri haqqındakı 
məlumatların çatdırılmasıdır.  

Tədrisin 
(öyrənmənin) 

Kursun sonunda tələbələr nəyi biləcəklər: 
1. İnsan və heyvanların immun sisteminin quruluşu və fəaliyyəti haqqında məlumatı; 



nəticələri 2. İmmunitet haqqda təlimin mövcud vəziyyətinə dair nəzəri bilikləri; 
3. Tipik immunopatoloji proseslərin bəzi formalarının (autoimmun, allergen reaksiyalar, 

immunçatışmazlığı və s.) baş vermə səbəblərini və gedişini; 
4. İnsan və heyvan orqanizminin immun sisteminin ayrı-ayrı orqan və toxumalarının 
xüsusiyyətlərini və bu sistemlərdə rast gəlinən pozuntuları; 
5. İmmun sisteminin tənzimləyici mexanizmlərinin təşkilinin öyrənilməsi; 
6. İmmunoqlobulinlərin istifadəsinə əsaslanan müasir bioloji tədqiqat metodlarının 
imkanları ilə tanışlıq; 
7. İmmunomodulyatorlar haqqda məlumat; 
8. İmmunobiotexnologiyanın müasir metodları haqqda məlumat; 
9. Digər bioloji fənləri öyrənərkən əldə edilmiş biliklərdən istifadə etmək bacarıqlarının 
inkişaf etdirilməsi. 

Qaydalar 
(tədris siyasəti və 

davranış) 

Dərsin təşkili 
Fənnə aid ümumi xarakterli məlumatlar mühazirə zamanı tələbələrə çatdırılacaqdır. Təcrübə 
məşğələləri zamanı müvafiq əyani vasitələrdən də istifadə etməklə yeni mövzu daha ətraflı 
müzakirə ediləcək və tələbələrə praktik vərdişlər öyrədiləcəkdir. Hər bir təcrübə məşğələ 
dərsində tələbələrə əvvəlki mövzuya aid suallar veriləcək və semestrin sonunda nəticəyə 
əsasən tələbələrin fəallığı qiymətləndiriləcəkdir. Aralıq və final imtahanları öncəsi 
tələbələrin mənimsəmə səviyyələri quizlər vasitəsilə yoxlanılacaqdır. Semestrin əvvəlində 
tələbələrə fənnin müxtəlif bölmələrinə aid prezentasiya mövzuları tapşırılacaqdır. Tələbələr 
hər bir dərs ərzində müvafiq mövzular üzrə hazırladıqları prezentasiyanı təqdim 
etməlidirlər.  
Ümumi qaydalar 
Davamiyyət 
Tələbələrin bütün dərslərdə iştirakı vacibdir. Tələbələr müəyyən səbəblərdən dərslərin 
buraxılması (xəstəlik, ailə vəziyyəti və s.) haqqında məlumatı fakültə dekanlığına təqdim 
etməlidirlər. 25%-dən artıq dərs buraxan tələbələr imtahana buraxılmır. 
Gecikmə 
Tələbə dərsə 10 dəqiqədən artıq gecikmişdirsə, tələbəyə qaib yazılır, lakin tələbə dərs 
saatına buraxılır.  
Yoxlama işi (Quiz) 
Müəllimə və dekanlığa qabaqcadan məlumat verilən səbəblərdən yoxlama işində iştirak 
etməyən tələbə yoxlama işini növbəti həftədə yaza bilər. 
İmtahanlar 
Tələbənin imtahanda iştirakı və ya imtahanın buraxılması ilə bağlı bütün məsələlər fakültə 
rəhbərliyi tərəfindən həll olunur. İmtahanda iştirak etməmə yalnız dekanlığın icazəsi ilə 
mümkündür. İctimai fəaliyyətlə əlaqədar imtahanlardan yayınma hallarına yol verilmir . 
İmtahanlar kumulyativ xarakterli olmalıdır. Aralıq və yekun imtahanların mövzuları 
tələbələrə imtahandan öncə verilir. Son imtahanda sualların əksəriyyəti aralıq imtahandan 
sonra keçirilmiş materialların əsasında tərtib olunur.  
Tələbənin kursu başa vurması 
60% və daha artıq bal toplamış tələbə kursu bitirmiş hesab olunur. Əks halda tələbə bu 
kursu yenidən keçməlidir.  
İmtahan qaydalarının pozuntuları 
İmtahanlarda mövcud qayadaların pozulması (köçürmə cəhdləri, köçürmələr, imtahanın 
gedişini pozmaq və digər qanunsuz hərəkətlər ) hallarında tələbənin imtahan işi ləğv olunur. 
Dərslərdə davranış 
Tələbə dərs zamanı müvafiq akademik şəraitin yaradılması üçün mümkün olan hər şeyi 



etməlidir. İcazəsiz danışığa, lüzumsuz hərəkətlərə və s. qeyri-etik davranışa qətiyyən yol 
verilmir.Tələbə dərsdə fəal şəkildə iştirak etməli, lazım olduqda suallar verməli və 
müzakirələrdən kənarda qalmamalıdır. 
Dərs zamanı mobil telefonlardan və digər elektron cihazlardan istifadə qəti qadağandır!  

Dərslik/Tapşırıqlar 
 

1.  I həftə 

İmmunologiyanın predmeti və öyrənilməsinin əhəmiyyəti. 
İmmunologiya sahəsinin yaranmasında və inkişaf tarixində 
müxtəlif alim və tədqiqatçıların rolu. İmmunitetin 
nəzəriyyələri. İmmunologiya elminin digər təbiət elmləri ilə 
əlaqələri. Ümumi və tədqiqat obyektindən asılı özəl 
(ixtisaslaşdırılmış) immunologiya (baytarlıq immunologiyası, 
immunobiotexnologiya, immunogenetika və s.). Kliniki və 
ekoloji immunologiya sahələri. Müasir immunologiyanın əsas 
anlayışları, məqsəd və vəzifələri, istifadə perspektivləri. 
İmmunologiya sahəsində Nobel mükafatına layiq görülmüş 
elmi nailiyyətlər. 

Əsas dərsliklər: [1, 2, 3, 5]  

Fəsil 1, Bölmə 1 

 

 

2.  II həftə 

İmmun sistemi və onun təşkili.  
İmmunitetin təkamülü. İmmun sistemin filogenetik və 

ontogenetik inkişafı. Heyvan və quşların immunitet 
sisteminin orqan və limfoid toxumaları. İmmunitet sisteminin 
mərkəzi (birincili)  orqanları (sümük iliyi, timus) və periferik 

(ikincili) orqan (limfa düyünləri, dalaq, qaraciyər, kor 
bağırsaq) və toxumaların (bədən səthi əlaqəli, konyuktiva 
əlaqəli və selikli qişa əlaqəli limfoid toxumalar) quruluşu və 
funksiyası. Quşlarda Fabrisius kisəsinin quruluşu və 
funksiyası. Heyvanlarda limfa düyünlərinin quruluş 
xüsusiyyətləri.  

 

Əsas dərsliklər: [1, 2, 3, 5]  

Fəsil 1, Bölmə 2 

 

3.  III həftə 

İmmunitet sisteminin hüceyrələri.  
Qanyaradıcı (hemopoeitik) kök hüceyrələr və onların 
orqanizmdə lokallaşması, differensasiyası, plastikliyi və 
miqrasiyası. Kök hüceyrələrinin in vivo kultivasiyası. T-

limfositlərin sümük iliyi və timusdaxili sələfləri. T-

limfositlərin subpopulyasiyaları (T- killerlər, T-helperlər, T- 

yaddaş hüceyrələri və s.). B - limfositlərin sümük iliyində 
differensasiyası və subpopulyasiyaları (B – effektorlar, B – 

supressorlar, B - yaddaş hüceyrələri və s.). Təbii killer 
hüceyrələr, dendritli hüceyrələr və s. immunitet 
hüceyrələrinin funksiyaları. 

Əsas dərsliklər: [1, 2, 4, 6]  

Fəsil 2 

 

4.  IV həftə 

Antigenlər.  
Antigenlərin quruluşu, müxtəlifliyi və immunogenliyini 

təmin edən şərtlər. Mikrob, qeyri-mikrob antigenlərin və 
superantigenlərin mənbələri və xüsusiyyətləri. Heyvanlarda 

eritrosit və leykosit antigenlərinin xüsusiyyətləri. 
Heyvanlarda eritrositar izoantigenlərlə anticisimlərin 
qarşılıqlı əlaqəsi zamanı yaranan uyğunsuzluq reaksiyaları. 

Əsas dərsliklər: [1, 2, 7, 8]  

Fəsil 3 

 



5.  V həftə  

Anadangəlmə və qazanılmış immunitet sisteminin 
xüsusiyyətləri. 
 İnsan və heyvanlarda anadangəlmə immunitetin amilləri 
(fiziki, kimyəvi, hüceyrəvi və humoral amillər). Endositoz və 
ekzositoz reaksiyaları. Komplement sistemi və onun 
komponentləri. NK-hüceyrələrin sitolitik təsiri. Qazanılmış 
immunitet sisteminin formaları. İnsan və heyvanlarda 
humoral immunitetin formalaşma xüsusiyyətləri. İmmun 
cavabın latent fazası. İmmun cavabın formalaşmasında 
immunitet sisteminin komponentlərinin rolu. 

Əsas dərsliklər: [1, 2, 7, 8]  

Fəsil 4 

 

6.  VI həftə  

İnsan və heyvanlarda immunitet sistemi hüceyrələrinin 
aktivasiyası. 
İmmunitet sistemi hüceyrələrinin funksional aktivliyini təmin 
edən siqnal yollarının formalaşması. Müxtəlif limfositləri, 
təbii killer hüceyrələri, faqosit və sitokinləri aktivləşdirən 
hüceyrədaxili siqnal yolları.  İmmunitet sistemi 
hüceyrələrinin funksional aktivliyini azaldan siqnal yollarının 
formalaşması. Apoptoz (proqramlaşdırılmış hüceyrə ölümü) 
və onun induksiyasının reseptor,mitoxondrial və hüceyrəvi 
aktivasiya mexanizmləri. (Quiz) 

Əsas dərsliklər: [1, 2, 3, 5]  

Fəsil 5 

 

7. VII həftə 

Anticisimlər və onların heyvan və quşların orqanizmində 
formalaşması.  
Anticisimlərin induksiyasının loqarifmik fazası.Yetişkən 
anticisim produsentlərinin səviyyəsində hüceyrələrin 
kooperasiyası. İmmunoqlobulinlərin (anticisimlərin) quruluşu 
və xüsusiyyətləri (normal və monoklonal anticisimlər). 
Superailələrə malik anticisimlər. Anticisimlərin sintezinin 
genetik tənzimi. Antigen-anticisimlərin qarşılıqlı fəaliyyəti. 
 

Əsas dərsliklər: [1, 2, 3, 5]  

Fəsil 6 

 

8. VIII həftə  

Əsas histouyğunluq kompleksi (MHC) və onun bioloji 
əhəmiyyəti. Əsas histouyğunluq kompleksinin aşkarlanma 

tarixi və quruluşu. Ev heyvanları və quşlarına məxsus əsas 
histouyğunluq kompleksi. “Genotip”, “qaplotip” və “ 

fenotip” anlayışları. Əsas histouyğunluq kompleksinin 
immun cavabın keyfiyyətində rolu. Ev heyvanlarının 
xəstəliklərə davamlılığı və meyilliyində əsas histouyğunluq 
kompleksinin rolu. MHC və reproduksiya. 
İmmunoqlobulinlərin antigentanıyan T- və B-limfosit 

reseptorlarının strukturlarının genetik müxtəlifliyi və onların 
formalaşma xüsusiyyətləri. V(D)J - rekombinasiyalarının 
mexanizmi. 

Əsas dərsliklər: [1, 2, 3, 5]  

Fəsil 7 

 

Aralıq imtahanı 

9. IX həftə  

Sitokinlər. 
Sitokinlərin öyrənilməsinin əsas mərhələləri. Sitokinlər və 
hormonlar. Sitokinlərin təsir sahələri və təsir xüsusiyyətləri. 
Sitokinlərin quruluş və funksiyalar əsasında qruplaşdırılması. 
Yüksək əhəmiyyətə malik sitokinlərin (interleykinlər, 
interferonlar və s.) funksiyaları. 

Əsas dərsliklər: [1, 2, 3, 5]  

Fəsil 7 

 

10. X həftə  

Hüceyrəvi immunitet. 
Hüceyrədaxili parazit və mikroblara qarşı hüceyrəvi 
immunitetin reaksiyaları. Hüceyrəvi immunitetin genetik 
baxımdan köçürülmüş yadcinsli hüceyrə, toxuma və 
orqanlara reaksiyaları. Toxuma uyğunluğunun genetik 
qanunları. Hüceyrəvi uyğunsuzluq reaksiyalarında 
transplantatın ayrılmasının immunoloji təbiəti. Hüceyrəvi 

Əsas dərsliklər: [1, 2, 3, 5]  

Fəsil 8 

 



uyğunsuzluq reaksiyalarında T – və B – limfositlərin 
əhəmiyyəti. İmmunitetin adoptiv olaraq köçürülməsi. 
 

11. XI həftə  

İmmun tolerantlığı. 
Ekzogen olaraq yeridilən antigenlərə qarşı immun 
tolerantlığın induksiyası. Immun tolerantlığın adaptiv 
mərhələsi. İmmun tolerantlığın yaşlı orqanizmdə induksiyası. 
İmmun tolerantlığında antigenlərin rolu və formaları. Az 

dozalı və yüksək dozalı immun tolerantlığı. Immun 

tolerantlığın xüsusiyyətləri. Oral tolerantlıq. Autoantigenlərə 
qarşı tolerantlığın induksiyası. Mərkəzi və periferik 
tolerantlıq. İmmunoloji cəhətdən imtiyazlı sahələr və 
tolerantlıq 

Əsas dərsliklər: [1, 2, 3, 5] 

12. XII həftə  

İmmunçatışmazlığı. 
Anadangəlmə ( birincili) immunçatışmazlığları. İmmunitetin 
T və B elementlərinin kombinə olunmuş çatışmazlığı. 
İmmunitetin B hüceyrəvi elementinin üstünlük təşkil edən 
çatışmazlığı. İmmunitetin T hüceyrəvi elementinin üstünlük 
təşkil edən çatışmazlığı. Faqositar sistemin anadangəlmə 
qüsurları. Komplement sisteminin anadangəlmə qüsurları. 
Qazanılmış (ikincili) immunçatışmazlığları. 
İmmunçatışmazlığı hallarının diaqnostikası.  

Əsas dərsliklər: [1, 2, 3, 5] 

13. XIII həftə  

İmmunitet sisteminin dərmanları - 
immunomodulyatorlar. 
İmmunomodulyatorların təsnifatı. İmmun cavabın 
modifikatorları qismində adyuvantların, 

immunodepressantların və immunostimulyatorların  
istifadəsi. İmmunomodulyatorların təsiri qarşılığında fərdi 
həssaslığın yaranması. 
(Quiz) 

Əsas dərsliklər: [1, 2, 3, 5] 

 
 
 
 
 
14. 

 
    
 
 
 

XIV həftə 
 

İmmunologiyanın model sistemləri. 
Orqanizm səviyyəli model sistemlər. Model sistem qismində 
istifadə olunan xətti heyvanlar. Proliferasiya və 
differensasiya, həmçinin anticisim hüceyrələri və onların 
sələflərini əmələgətirmə  proseslərinin təyini məqsədi ilə  
siçanların dalağına aid endogen qanyaradıcı kök hüceyrələrin 
model sistemi. Anticisim produsentlərinin sayının təynində 
Kanninqem modifikasiyasının istifadəsi. Mikrobsuz 

heyvanların model qismində stifadəsi. İn vivo hüceyrə 
kulturası metodu əsasında istifadə olunan model sistemlər. İn 
vitro hüceyrə kulturası metodu əsasında istifadə olunan 
model sistemlər.   

 

 

 

 

 

 

Əsas dərsliklər: [1, 2, 3, 5] 

 
 

15. 

 
 

     XV həftə 

İmmunobiotexnologiya. 
İmmunobiotexnoloji metodlar ilə yaradılmış yeni nəsil 
profilaktik antiinfeksiya dərmanları (vaksinlər). 
İmmunobiotexnoloji metodlar ilə monoklonal, bispesifik və 
ximerik anticisimlərin alınması. 
İmmunobiotexnoloji metodlar ilə immunotoksinlərin 
yaradılması. 
İmmunobiotexnologiya və immunomodulyatorlayıcı dərman 
vasitələrinin yaradılması.  

 

 

        Əsas dərslik: [3, 6] 

 

 

                                       Final imtahanı 
 

Bu tədris proqramı fənn haqqında tam məlumatı özündə əks etdirir və hər hansı dəyişiklik barədə öncədən 
xəbər veriləcəkdir. 



 


